
Дәреснең темасы: Ф.Әмирханның “Хәят”повестенә нигезләнеп сочинение язу.

Дәреснең максаты:    

1. ”Хәят”повестенең идея- эчтәлеген ачу.

2. Дини тәрбия , гореф-гадәтләргә,шәхес һәм тирәлек мәсьәләләре нигезендә сочинения язырга әзерлек үткәрү.

3. Бүгенге җәмгеяттә татар кызлагы нинди булырга тиеш дигән сорауга җавап табу.

Җиһазлау: дәреслек (Әдәбият 20 йөз башы һәм 20 нче еллар әдәбияты):Татар урта гомуми белем мәктәп 10 нчы сыйныфы өчен дәреслек (М.Хәсәнов,А.Г.Әхмәдуллин редакциясендә-Тулыл.2 нче басма.-Казан:Мәгариф,2000.-375б).такта ,акбур

Әдәбият исемлеге:

1. Әдәбият белеме сүзлеге\төз. А.Әхмәдуллин. Казан:тат.кит.нәшр., 1990.
Укыту методы:өлешчә эзләнү.
Укыту алымнары: сорау-җавап,әңгәмә,план төзү.
Принциплар: фәннилек,  системалылык, тәрбия белән укытуның берлеге,әдәби әсәрне субъектив кабул итү, эчтәлек һәм форма берлеге.
Дәрес төре: йомгаклау сочинения язырга әзерлек дәресе.
Дәрес планы.

I. Оештуры этабы

II. Актуальләштерү этабы
1. Ф. Әмирханның «Хәят» повестенең идея–эчтәлеген ачу.

2. Образларны барлау, характеристика бирү.

3. Кешенең үсешендә тәрбия һәм алган белемнәрнең мөһимлегенә басым ясау. (Хәят, Муса, Михаил, Оркыя һ.б.)

4. 20нче йөз башында татар җәмгыятендә хатын–кызның тоткан урынын ачыклау.

5. Татар һәм рус җәмгыятьләрне чагыштырып карау: белем бирү, тәрбия, шәхес азатлыгы ноктасыннан.

III. Белем һәм күнекмәләрне ныгыту.

1. Укучылар белән бергәләп тема сайлау /Хәят – милләт кызы /  Дини һәм дөньяви белем һәм тәрбиянең кеше тормышында тоткан урыны / Хәят ике «ут» арасында/

2. Сайлаган тема буенча укучыларга юнәлеш бирү, план төзү.

· кеше тормышында тәрбиянең роле

· шәхес һәм аны әйләндереп алган тирәлек

· милләт үсешендә белемле һәм акыллы кешеләрнең кирәклеге

· хатын–кызның җәмгыятьтә тоткан урыны һ.б.

3. Укучыларның мөстәкыйль рәвештә караламага сочинение яза башлавы.

IV. Өй эше. 

      Сочинениены дәфтәргә язып килергә.

Дәрес барышы.

I. Оештуры этабы

· Исәнләшү
· Сыйныфны барлау

II. Актуальләштерү этабы

· Укчылар, без бүген сезнең белән Ф.Әмирханның «Хәят» повесте турында сөйләшүне дәвам итәбез. Сез әсәрне укып бетереп килдегез. Сезгә әсәр ошадымы, нинди тәэсирләр калдырды? Нинди фикерләр туды? Төп образ кем, аңа характеристика биреп китик, нинди сыйфатлары ошады, кайсылары юк? (Төп образ – Хәят. Ул дини йолаларда тәрбияләнгән кыз. Әти–әнисе сүзеннән чыкмый. 5-6 ай рус телен дә өйрәнгән. Аның рус дуслары бар: Лиза һәм Михаил.) Хәятнең портретын сүрәтләп үтегез әле? (Үзе чибәр кыз. Әмма бу гадәти чибәрлек кенә түгел, таңга калдырырлык матурлык. Аның эчке дөньясы беләнкалган гамәлләре туры килә. Ул намаз укый, рус телен дә белә, концерт–кичәләргә дә теләп йөри.)

· Укучылар, сез аның рус егете Михаилгабулган мәхәббәтен яклыйсызмы? Акларлык хәлме бу? (Аклап була. Михаил тәртипле гаиләдән (Мясников), укымышлы, затлы, үз–үзен тота белә, сөйкемле. Бер карасаң, Хәятнең шундый ир кеше белән тормыш бәйлисе килә. Ул аның тәүге мәхәббәте. Ләкин ул рус кеше, христиан.)

· Димәк, чын татар кызының хыялы акыллы, укымышлы, зыялы егет белән танышу.

· Башка геройларны ачыклап үтик. (Ярдәмче герой – Муса, эпизодик – Таһир Арысланов, Тазизә абыстай (әнисе), әтисе, Оркыя, атап әйтелүче герой Салих Фатихов, Мәлихә абыстай.)

· Ни өчен Хәят һәм аның әтисе рус гаиләсе белән аралаша? (Руслар белемле, зыялы, зәвыклы, егетләр дә, кызлар да бертигез аралаша ала, дини догмаларга бирелмәгәннәр.)

· Димәк, Хәятне русларда шундый сыйфатлар кызыксындыра. Автор кеше үсешендә тәрбия һәм алган белемнәрнең мөһимлегенә басым ясый. автор кешенең тәрбия белән генә чикләнмичә, ә дөньяви белемнәрдән хәбәрдәр булуын ассызыклап үтә.

· Шундый сорауга җавап бирик. 20нче йөз башында татар җәмгыятендә хатын–кызның тоткан урыны нинди? Хәят үзе теләгәнчә яши аламы? 

(Ул чорда хатын–кыз тулысы белән ирекле түгел. Хатын–кызлар йөзен ачып йөри башлыйлар гына. Беренче кыю адымнарын ясыйлар. Мәсәлән, Хәят декольте күлмәк кия, концерт–кичәләргә йөри, егетләр белән аралаша.)

(Хатын–кыз, күпмедер дәрәҗәдә, өйдә утыручы, кол кебек куллана. аларга ир–атлардан башка чыгып йөрергә рөхсәт ителмәгән, алар бәйле.)

· Рус һәм татар җәмгыятләрен чагыштырып карыйк әле. Рус җәмгыятендәге хәлне күзәтик.

(Мәсәлән, Муса бер–үзе теләгән җиргә йөри ала, егетләр белән аралаша. Михаил университетта укый. Автор рус җәмгыятендәге кайбер сыйфатларны яклап чыга: кызлар егетләр белән бергә белем алалар, театр–концертларга баралар һ.б. Шәхес иреге ассызыклана.)

III. Белем һәм күнекмәләрне ныгыту.

· Укучылар, без бүген сочинение яза башлыйбыз. Сөйләшүләрдән чыгып сез нинди темалар тәкъдим итә аласыз. Минем сезнең фикерләрегезне ишетәсем килә.

(«Хәят – милләт кызы», «Хәятнең хыялы» һ.б.)

· Бергәләп план төзеп карыйк.

I. Татар җәмгыятендә хатын–кызның тоткан урыны.

а) Хәятнең тормышы;

б) аның булачак ире турындагы хыяллары: белемле һәм зыялы булуы.

II. Кеше тормышында тәрбиянең роле.

а) тәрбия турында Ф.Әмирханның фикерләре, аның идеалы;

б) шәхес тормышында тирәлекнең мөһимлеге.

III. 21нче йөз башында хатын–кызның тоткан урыны

а) хәзерге җәмгыятьтә хатын–кыз нинди булырга тиеш;

б) сезнең идеалыгыз.

– Укучылар сочинениены хәзер яза башлыйсыз.

IV. Өй эше.

– Киләсе дәрескә сочинениеларыгызны тапшырырсыз. Саубулыгыз.
